Soalan Ramalan 2002 (Siri 1)

Tingkatan 4

Cara Wahyu Diturunkan:

Contoh soalan yang boleh ditanya mengenai tajuk ini:

Jelaskan cara-cara wahyu diturunkan berserta contoh-contohnya.

Bagaimanakah wahyu diturunkan kepada para nabi dan rasul?

Mimpi 
-
Wahyu disampaikan melalui mimpi yang benar. Contoh: Nabi Ibrahim a.s. menerima wahyu mengenai korban.

Kalbu
-
Wahyu dicampakkan oleh Jibril a.s. ke dalam kalbu/hati nabi/rasul. Contoh: Rasulullah s.a.w. terima wahyu dan baginda tidak melihat Jibril a.s.

Bunyi 
-
Wahyu datang seperti bunyi loceng. Contohnya: Wahyu yang diterima oleh Rasulullah s.a.w.

Jelmaan
- 
Jibril a.s. datang menjelma di hadapan nabi/rasul seperti seorang manusia biasa. Contoh: Nabi Muhammad s.a.w. pernah menerima wahyu melalui cara ini.

Rupa sebenar
- 
Jibril a.s. datang menjelma di hadapan nabi/rasul dalam rupa sebenarnya. Contoh: Nabi Muhammad s.a.w. pernah menerima wahyu melalui cara ini.

Mikraj
-
Wahyu disampaikan kepada Nabi Muhammad s.a.w. ketika malam mikraj. Contoh: Nabi Muhammad s.a.w. terima wahyu mengenai solat.

Sebalik tabir
-
Allah s.w.t. bercakap kepada nabi/rasul dari sebalik tabir tanpa perantaraan Jibril a.s. Contoh: Nabi Musa a.s. menerima wahyu dengan mendengar suara Allah s.w.t.

Tingkatan 4
Kelemahan Akal:

Contoh soalan yang boleh ditanya mengenai tajuk ini:

Mengapakah akal tidak mampu menandingi wahyu?

Nyatakan kelemahan-kelemahan akal manusia.

Mengapakah akal manusia dikatakan mempunyai banyak kelemahan?

Nyatakan ciri-ciri akal manusia.

Terbatas
-
Akal manusia terbatas kerana manusia tidak boleh berfikir melangkaui pancaindera seperti alam ghaib atau meramalkan apa yang akan berlaku.

Sementara
 -
Pemikiran yang dihasilkan oleh akal bersifat sementara dan boleh berubah apabila ada pemikiran baru. Ia bukan kebenaran mutlak.

Berbeza-beza
-
Pemikiran yang dihasilkan oleh akal adalah tidak seragam. Ia berbeza-beza antara satu sama lain.

Kesilapan
-
Proses pemikiran manusia terdedah kepada pelbagai kesilapan kerana ia bergantung kepada ilmu pengetahuan, pengalaman, pengaruh emosi dan persekitaran serta tahap kebijaksanaan seseorang.

Pengaruh
-
Akal mudah dipengaruhi oleh sentimen, ideologi, persekitaran, cara hidup, harta benda, masyarakat dan budaya seseorang.

Kesihatan
-
Kesihatan akal banyak bergantung kepada kesihatan fizikal. Orang yang sakit, cedera otak atau gila tidak dapat menghasilkan pemikiran yang baik.

Tingkatan 4

Perbezaan wahyu dan akal:

Contoh soalan yang boleh ditanya mengenai tajuk ini:

Jelaskan perbezaan wahyu dan akal.

Wahyu
Aspek Perbezaan
Akal

Kalam Allah
Sifat
Anugerah Allah kepada semua manusia.

Mengandungi syariat dan hukum-hakam yang tetap.
Kandungan
Proses pemikiran manusia mengikut kemampuan seseorang

Kebenaran mutlak
Sifat kandungan
Hasil pemikiran bersifat sementara

Menjelaskan hal yang tidak mampu difikirkan oleh manusia
Skop penjelasan
Hanya mampu menjelaskan perkara yang dapat dijangkaui oleh pancaindera.

Tidak boleh dipinda
Pindaan
Hasil pemikiran manusia boleh berubah mengikut keadaan, tempat, masa atau apabila ada pemikiran baru.

Tidak diturunkan lagi selepas Nabi Muhammad s.a.w.
Tempoh
Proses pemikiran manusia terus wujud hingga hari kiamat.

Tingkatan 4

Fahaman Mulhid – Materialisme:

Contoh soalan yang boleh ditanya mengenai tajuk ini:

Apakah yang anda faham tentang fahaman materialisme?

Jelaskan maksud fahaman materialisme.

Nyatakan ciri-ciri fahaman materialisme.

Apakah prinsip-prinsip utama dalam fahaman materialisme?

Maksud
-
Fahaman atau ideologi yang menganggap bahawa segala kejadian dan segala apa yang ada di dalam alam ini adalah bersifat kebendaan semata-mata. 

Ciri-ciri:



Alam ghaib
-
Tidak percaya kepada alam ghaib, balasan dosa pahala atau syurga neraka kerana semua yang ada dalam alam ini adalah benda. 

Tuhan
-
Tuhan dianggap sebagai benda. Tuhan tidak dianggap sebagai pencipta, malah Tuhan sendiri adalah dicipta kerana Ia adalah benda.

Ateisme

Fahaman ini membawa kepada fahaman ateisme ialah tidak mempercayai kewujudan Tuhan.

Anti agama
-
Oleh kerana tidak mempercayai alam ghaib dan kewujudan Tuhan, fahaman ini bersifat antiagama – menolak ajaran semua agama yang tidak boleh dibuktikan oleh akal.

Islam
-
Fahaman ini bertentangan dengan Islam kerana ia menolak kewujudan Tuhan dan alam ghaib.

